
     Aprelin 5-də Düşənbədə Azərbaycan Res-
publikasının Prezidenti İlham Əliyevin Ta-
cikistan Respublikasının Prezidenti Emoməli
Rəhmon ilə geniş tərkibdə görüşü başa çat-
dıqdan sonra sənədlərin imzalanması mərasimi
olub.
    “Azərbaycan Respublikası Hökuməti ilə
Tacikistan Respublikası Hökuməti arasında
yerquruluşu, torpaq münasibətləri, kadastr,
geodeziya, kartoqrafiya, Yerin məsafədən
zondlanması və coğrafi informasiya sistemləri
sahələrində əməkdaşlıq haqqında Saziş”i
Azərbaycan Respublikasının iqtisadiyyat
naziri Mikayıl Cabbarov və Tacikistan Res-
publikasının xarici işlər naziri Sirojiddin

Muhriddin imzaladılar.
    “Azərbaycan Respublikasının Daxili İşlər
Nazirliyi ilə Tacikistan Respublikasının Daxili
İşlər Nazirliyi arasında əməkdaşlıq haqqında
Saziş”i Azərbaycan Respublikasının xarici
işlər naziri Ceyhun Bayramov və Tacikistan
Respublikasının daxili işlər naziri Ramazon
Rahimzoda imzaladılar.
    “Azərbaycan Respublikasının Dövlət Göm-
rük Komitəsi ilə Tacikistan Respublikası Hö-
kuməti yanında Gömrük Xidməti arasında
Azərbaycan Respublikası və Tacikistan Res-
publikası arasında keçirilən mal və nəqliyyat
vasitələri barədə ilkin məlumat mübadiləsinin
təşkili haqqında Protokol”u Azərbaycan Res-

publikasının Tacikistan Respublikasındakı
səfiri Əlimirzamin Əskərov və Tacikistan
Respublikası Hökuməti yanında Gömrük
Xidmətinin rəisi Xurşed Karimzoda imzala-
dılar.
    “Azərbaycan Respublikasının Maliyyə
Monitorinqi Xidməti ilə Tacikistan Milli
Bankı yanında Maliyyə Monitorinqi Depar-
tamenti arasında cinayət yolu ilə əldə edilmiş
əmlakın leqallaşdırılması, əlaqəli əsas (pre-
dikativ) cinayətlər və terrorçuluğun maliy-
yələşdirilməsi ilə bağlı maliyyə kəşfiyyat
məlumatlarının mübadiləsi üzrə əməkdaşlığa
dair Anlaşma Memorandumu”nu Azərbaycan
Respublikasının iqtisadiyyat naziri Mikayıl

Cabbarov və Tacikistan Milli Bankının sədri
Hokim Xoliqzoda imzaladılar.
    “2025-ci ilədək Azərbaycan Respublikası
Hökuməti ilə Tacikistan Respublikası Hö-
kuməti arasında iqtisadi əməkdaşlıq üzrə
Tədbirlər Planı”nı Azərbaycan Respubli-
kasının iqtisadiyyat naziri Mikayıl Cabbarov
və Tacikistan Respublikasının iqtisadi in-
kişaf və ticarət naziri Zavki Zavkizoda
imzaladılar.
    “Azərbaycan Respublikasının Kənd Tə-
sərrüfatı Nazirliyi ilə Tacikistan Respublikasının
Kənd Təsərrüfatı Nazirliyi arasında 2023-
2024-cü illər üzrə kənd təsərrüfatı sahəsində

    Aprelin 5-də Düşənbədə Azərbaycan Res-
publikasının Prezidenti İlham Əliyevin Ta-
cikistan Respublikasının Prezidenti Emoməli
Rəhmon ilə geniş tərkibdə görüşü olub.
    Dövlətimizin başçısını salamlayan Pre-
zident Emoməli Rəhmon dedi:
    – Hörmətli İlham Heydər oğlu.
    Hörmətli azərbaycanlı dostlar.
    Sizi Tacikistanda böyük məmnuniyyətlə

salamlayıram. Hörmətli İlham Heydər oğlu,
Sizin dövlət səfərinizə ürəkdən şadıq. Bu
səfəri Tacikistan-Azərbaycan münasibətlərinin
aktual məsələlərini ətraflı müzakirə etmək
və yeni artım nöqtələrini müəyyənləşdirmək
üçün yaxşı fürsət hesab edirik.
    Tacikistan və Azərbaycan xalqlarını qədim
tarixi köklərə malik olan ənənəvi dostluq
telləri bağlayır. Sevindirici haldır ki, bu gün

ölkələrimizin dövlətlərarası qarşılıqlı əlaqələri
geniş spektr üzrə ardıcıl surətdə inkişaf edir.
Bu qarşılıqlı fəaliyyət siyasi, ticari-iqtisadi,
elmi-texniki, mədəni-humanitar və bir sıra
başqa sahələri əhatə edir. Biz Azərbaycan
Respublikası ilə həm ikitərəfli əsasda, həm
də beynəlxalq və regional təşkilatlar çərçi-
vəsində qarşılıqlı faydalı əməkdaşlığın hər-
tərəfli genişlənməsinə daim diqqət yetiririk.
Əminəm ki, bu gün əldə ediləcək razılaşmalar
münasibətlərimizin gündəliyini keyfiyyətcə
yeni məzmunla zənginləşdirəcək. Bir daha
xoş gəlmisiniz. Sözü Sizə verirəm, hörmətli
İlham Heydər oğlu. Buyurun.

***
    Prezident İlham Əliyev dedi:
    – Hörmətli Emoməli Şərifoviç, dəvətə və
qonaqpərvərliyə görə sağ olun. Sizin gözəl
ölkənizə yenidən səfər etməyimə və Sizinlə
çox fəal, səmimi siyasi dialoqumuzu davam
etdirməyə çox şadam.
    Siz qeyd etdiyiniz kimi, ölkələrimizin xalq-
ları uzun müddət ərzində fəal qarşılıqlı əlaqə
saxlayırlar. Çox sevindirici haldır ki, 30 ildən
artıq inkişaf edən dövlətlərarası münasibətlə-
rimiz dövründə biz çox möhkəm təməl yarat-

mağa və bu təməl üzərində dostluğumuzun
möhkəm binasını qurmağa nail olmuşuq.
    Siz qeyd etdiyiniz kimi, biz həm çoxtərəfli
formatda, həm də xüsusilə ikitərəfli formatda
fəal qarşılıqlı əlaqə saxlayırıq. Həmişə meh-
riban dostlar kimi çox səmimi əməkdaşlıq
edirik. Əlbəttə, dövlət səfəri çərçivəsində
yeni qərarlar qəbul ediləcək, çoxlu sənədlər
imzalanacaq, onlar münasibətlərimizin gələcək
inkişafını müəyyən edəcək. Biz gündəlikdəki
geniş məsələləri – həm ticari-iqtisadi sahədə,
nəqliyyat-logistika sahəsində, həm də inves-
tisiya siyasəti sahəsində çox böyük perspek-
tivləri ətraflı müzakirə edəcəyik.
    Fürsətdən istifadə edib Sizi və bütün qardaş
Tacikistan xalqını sosial-iqtisadi inkişafda
böyük nailiyyətləriniz və Düşənbə şəhərinin
bu cür coşqun inkişafı münasibətilə təbrik
etmək istərdim. Mən Tacikistanda dəfələrlə
olmuşam. Həm ölkənizin, həm də təbii ki,
paytaxtınızın belə müsbət inkişaf dinamikasını
şəxsən yəqin etmək imkanım olub. Bu mü-
nasibətlə Sizi təbrik etmək istərdim.
    Qonaqpərvərliyə görə bir daha təşəkkü-
rümü bildirirəm və gələcəkdə fəal işləmək
əzmindəyik. Sağ olun.

    Aprelin 5-də Düşənbədə Azərbaycan Res-
publikasının Prezidenti İlham Əliyevin Taci-
kistan Respublikasının Prezidenti Emoməli
Rəhmon ilə təkbətək görüşü olub.
    Görüşdə çıxış edən Prezident Emoməli
Rəhmon dedi:
    – Hörmətli İlham Heydər oğlu, Tacikistana
xoş gəlmisiniz. Xalqlarımız arasında qarşılıqlı
münasibətlərin qədim tarixi və xoş ənənələri
var. Sevindirici haldır ki, bu gün bizim döv-
lətlərarası münasibətlər bir çox istiqamətlər
üzrə inkişaf edir. Biz bu münasibətlərin bütün
formatlarda daha da möhkəmlənməsinə böyük
əhəmiyyət veririk.
    Bu gün Sizinlə ölkələrimizin qarşılıqlı əla-
qələrinin vəziyyətini və perspektivlərini,
habelə beynəlxalq və regional məsələləri mü-
zakirə etməyə hazıram.
    Bir daha xoş gəlmisiniz. Ölkəmizdə vax-
tınızın xoş keçməsini arzu edirəm.

***

    Prezident İlham Əliyev dedi: – Sağ olun,
Emoməli Şərifoviç. Əvvələn, dəvətə görə tə-
şəkkür edirəm. Qardaş, dost Tacikistana ye-
nidən gəlməyimə çox şadam.
    Siz qeyd etdiyiniz kimi ölkələrimiz arasında
münasibətlərin yaxşı tarixi və əminəm ki, çox
yaxşı gələcəyi var. Biz həm beynəlxalq mə-
kanlarda, beynəlxalq strukturlar çərçivəsində
və əlbəttə, ikitərəfli formatda çox istiqamətlər
üzrə əməkdaşlıq edirik. Əməkdaşlığın, o cüm-
lədən ticari-iqtisadi, sənaye kooperasiyası,
nəqliyyat sahələrində dərinləşməsi üçün çox
yaxşı perspektivlər var. Əlbəttə, biz bunu
ətraflı müzakirə edəcəyik. Nümayəndə he-
yətlərinin üzvləri də öz aralarında fəal dis-
kussiyalar aparacaqlar. Əminəm ki, səfərin
nəticələri uğurlu olacaq. Biz birgə fəaliyyəti-
mizin sonrakı proqramını müəyyən edəcəyik.
    Qonaqpərvərliyə görə bir daha təşəkkür
edirəm.
     Prezident Emoməli Rəhmon: –Çox sağ olun.

    Aprelin 5-də Azərbaycan Respublikasının
Prezidenti İlham Əliyevin Tacikistanın paytaxtı
Düşənbədə Millət Sarayında rəsmi qarşılanma
mərasimi olub.
    Azərbaycanın və Tacikistanın Dövlət bay-
raqlarının dalğalandığı meydanda Prezident
İlham Əliyevin şərəfinə fəxri qarovul dəstəsi

düzülmüşdü.
    Tacikistan Respublikasının Prezidenti
Emoməli Rəhmon Azərbaycan Respublika-
sının Prezidenti İlham Əliyevi qarşıladı.
    Fəxri qarovul dəstəsinin rəisi Azərbaycan
Prezidentinə raport verdi.
    Azərbaycanın və Tacikistanın Dövlət

himn ləri səsləndi.
    Prezident İlham Əliyev əsgərləri salam-
ladı.
    Prezidentlər fəxri qarovul dəstəsinin qar-
şısından keçdilər.
    Tacikistanın nümayəndə heyətinin üzvləri
Prezident İlham Əliyevə, Azərbaycan nü-

mayəndə heyətinin üzvləri isə Prezident
Emoməli Rəhmona təqdim edildi.
    Fəxri qarovul dəstəsi hərbi marşın sə-
daları altında dövlət başçılarının qarşısından
keçdi.
    Azərbaycan və Tacikistan prezidentləri
birgə foto çəkdirdilər.

    Aprelin 5-də Azərbaycan Respublikasının Prezidenti İlham Əliyev Tacikistan Respublikasına
dövlət səfərinə gəlib.
    Hər iki ölkənin Dövlət bayraqlarının dalğalandığı Düşənbə şəhərinin Beynəlxalq Aero-

portunda dövlətimizin başçısının şərəfinə fəxri qarovul dəstəsi düzülmüşdü.
    Prezident İlham Əliyevi Tacikistanın Baş naziri Koxir Rasulzada və digər rəsmi şəxslər
qarşıladılar.

Azərbaycan-Tacikistan – 30 ildən artıq inkişaf edən dövlətlərarası münasibət
Azərbaycan Prezidenti İlham Əliyevin Tacikistana dövlət səfəri

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

Qiyməti 30 qəpik

Sayı: 60 (24.197)

6 aprel 2023-cü il, cümə axşamı

    Aprelin 5-də Azərbaycan Respublikasının Prezidenti İlham Əliyev Düşənbənin “Dusti”
meydanındakı “Tacikistanın milli həmrəyliyi və dirçəlişi” xatirə kompleksində İsmoili
Somoni abidəsini ziyarət edib.

    Dövlətimizin başçısının şərəfinə burada fəxri qarovul dəstəsi düzülmüşdü.
    Prezident İlham Əliyev abidənin önünə əklil qoydu.

* * *

* * *

* * *

* * *

* * *

əməkdaşlığın gücləndirilməsinə dair Yol Xə-
ritəsi”ni Azərbaycan Respublikasının xarici
işlər naziri Ceyhun Bayramov və Tacikistan
Respublikasının kənd təsərrüfatı naziri Kurbon
Hakimzoda imzaladılar.
    “Azərbaycan Respublikasının Xarici İşlər
Nazirliyi ilə Tacikistan Respublikasının Xarici
İşlər Nazirliyi arasında 2023-2024-cü illər
üzrə Əməkdaşlıq Proqramı”nı Azərbaycan
Respublikasının xarici işlər naziri Ceyhun
Bayramov və Tacikistan Respublikasının xa-
rici işlər naziri Sirojiddin Muhriddin imza-
ladılar.
    “Azərbaycan Respublikasının Mədəniyyət
Nazirliyi ilə Tacikistan Respublikasının Mə-
dəniyyət Nazirliyi arasında mədəniyyət sa-
həsində 2023-2024-cü illər üzrə əməkdaşlıq
haqqında Anlaşma Memorandumu”nu Azər-
baycan Respublikasının mədəniyyət nazirinin
birinci müavini, nazir vəzifəsini icra edən

Adil Kərimli və Tacikistan Respublikasının
mədəniyyət naziri Zulfiya Davlatzoda im-
zaladılar.
    “Azərbaycan Respublikasının İqtisadiyyat
Nazirliyi ilə Tacikistan Respublikasının İn-
vestisiyalar və Dövlət Əmlakının İdarə Olun-
ması üzrə Dövlət Komitəsi arasında investi-
siyalar, startapların təşviqi və sahibkarlıq sa-
həsində Anlaşma Memorandumu”nu Azər-
baycan Respublikasının iqtisadiyyat naziri
Mikayıl Cabbarov və Tacikistan Respubli-
kasının İnvestisiyalar və Dövlət Əmlakının
İdarə Edilməsi üzrə Dövlət Komitəsinin sədri
Sadyi Kodirzoda imzaladılar.
    “Azərbaycan Respublikasının Dövlət Tu-
rizm Agentliyi ilə Tacikistan Respublikasının
Hökuməti yanında Turizmin İnkişafı üzrə
Komitə arasında turizm sahəsində əməkdaşlıq
haqqında Anlaşma Memorandumu”nu Azər-
baycan Respublikasının Tacikistan Respub-

likasındakı səfiri Əlimirzamin Əskərov və
Tacikistan Respublikasının Hökuməti yanında
Turizmin İnkişafı üzrə Komitənin sədri Ka-
moliddin Muminzod imzaladılar.
    “Azərbaycan Respublikasının Mərkəzi
Bankı və Tacikistan Milli Bankı arasında
əməkdaşlığa dair Anlaşma Memorandumu”nu
Azərbaycan Respublikasının Mərkəzi Ban-
kının sədri Taleh Kazımov və Tacikistan
Milli Bankının sədri Hokim Xoliqzoda im-
zaladılar.
    “Azərbaycan Respublikası İxracın və İn-
vestisiyaların Təşviqi Agentliyi (AZPROMO)
ilə Tacikistan Respublikasının İnvestisiyalar
və Dövlət Əmlakının İdarə Olunması üzrə
Dövlət Komitəsi yanında “Tacinvest” Dövlət
Unitar Müəssisəsi arasında Anlaşma Memo-
randumu”nu Azərbaycan Respublikasının iq-
tisadiyyat naziri Mikayıl Cabbarov və Taci-
kistan Respublikasının İnvestisiyalar və

Dövlət Əmlakının İdarə Olunması üzrə Dövlət
Komitəsinin sədri Sadyi Kodirzoda imzala-
dılar.
    “Azərbaycan Respublikasının Şuşa şəhəri
ilə Tacikistan Respublikasının İsfara şəhəri
arasında qardaşlaşma əlaqələrinin qurulması
haqqında Protokol”u Azərbaycan Respublikası
Prezidentinin Şuşa rayonu üzrə xüsusi nü-
mayəndəsi Aydın Kərimov və Tacikistan
Respublikasının İsfara şəhərinin rəhbəri Ba-
xovaddin Baxodurzoda imzaladılar.
    “Azərbaycan Respublikasının Kiçik və
Orta Biznesin İnkişafı Agentliyi ilə Tacikistan
Respublikasının Ticarət və Sənaye Palatası
arasında Anlaşma Memorandumu”nu Azər-
baycan Respublikasının Kiçik və Orta Biz-
nesin İnkişafı Agentliyinin İdarə Heyətinin
sədri Orxan Məmmədov və Tacikistan Res-
publikasının Ticarət və Sənaye Palatasının
sədri Camşed Cumaxonzoda imzaladılar.

* * *

    Aprelin 5-də Azərbaycan Res-
publikasının Prezidenti İlham Əliyev
və Tacikistan Respublikasının Pre-
zidenti Emoməli Rəhmon mətbuata
bəyanatlarla çıxış ediblər.
    Əvvəlcə Tacikistan Prezidenti
bəyanatla çıxış etdi.

Prezident Emoməli Rəhmonun
bəyanatı

    – Hörmətli kütləvi informasiya
vasitələrinin nümayəndələri.
    İlk növbədə, Azərbaycan Res-
publikasının Prezidenti hörmətli İlham
Heydər oğlu Əliyevi Tacikistan
Respublikasına dövlət səfəri mü-
nasibətilə bir daha səmimi-qəlbdən
salamlamaq istərdim.
    Əvvəlcə qeyd etmək istərdim
ki, diplomatik münasibətlərin otuz
ili ərzində Tacikistan və Azərbaycan
səmərəli qarşılıqlı fəaliyyət mexa-
nizmləri qura və bu gün qardaş
xalqlarımızın rifahına xidmət edən
sanballı nəticələr əldə edə biliblər.
Buna çox cəhətdən əsası Azərbaycan
xalqının görkəmli oğlu və mənim
dostum, böyük yoldaşım Heydər
Əliyev tərəfindən qoyulmuş sıx,
qarşılıqlı etimada əsaslanan əlaqələr
şərait yaradır. Gələn ay Heydər
Əliyevin 100 illiyini Tacikistanda
da qeyd edəcəyik.
    Mən qardaş Azərbaycanın bu
böyük dövlət xadimi ilə ünsiyyəti-
mizi həmişə səmimiyyətlə xatırla-
yıram. Heydər Əliyev ölkə üçün
ən taleyüklü vaxtda, həqiqətən, öz
şanlı xalqının milli lideri oldu və
ölkəni sabitlik, inkişaf yoluna çı-
xardı.
    Hörmətli İlham Heydər oğlunun
səfəri həm bu əlaqələrin, həm də
xalqlarımızın çoxəsrlik qarşılıqlı
ünsiyyət tellərinin məntiqi dava-
mıdır. Bu əlaqələrin əsasını hər bir
tacikin evində dərin hörmət bəslə-
nən, misli-bərabəri olmayan Nizami
Gəncəvi qoyub. Buna görə də bizim
danışıqlar, həmişəki kimi, qurucu
xarakter daşıyıb, ikitərəfli qarşılıqlı
əlaqələrin inkişaf etdirilməsinə və
dərinləşdirilməsinə yönəlib. Danı-
şıqların gedişində biz ikitərəfli mü-
nasibətlərin vəziyyətini və inkişaf
perspektivlərini ətraflı nəzərdən ke-
çirdik, bizim üçün aktual olan bütün
məsələlərə dair fikir mübadiləsi
apardıq. Bu gün imzalanmış ikitə-
rəfli sənədlər əlaqələrimizin hüquqi
bazasının möhkəmləndirilməsinə

və tamamlanmasına yönəlib.
    Biz çoxşaxəli əlaqələrimizin
kompleksinin tərkib hissələri kimi
parlamentlərarası əməkdaşlığın fa-
siləsiz xarakterini qeyd etdik. İki
ölkənin parlamentlərinin rəhbərlə-
rinin qarşılıqlı səfərləri nəticəsində
bu əməkdaşlıq yeni məzmun kəsb
edib.
    Ticari-iqtisadi sahədə qarşılıqlı
əlaqələri ətraflı müzakirə etdik. Ra-
zılaşdıq ki, ölkələrimiz arasında
əmtəə dövriyyəsinin həcmi tərəflərin
malik olduğu potensiala uyğun deyil.
Bununla əlaqədar əmtəə dövriyyə-
sinin artırılmasına dair təxirəsalın-
maz tədbirlər görülməsi barədə ra-
zılığa gəldik.
    Danışıqlar çərçivəsində biz in-
vestisiyalar, sənaye kooperasiyası,
kənd təsərrüfatı, nəqliyyat sahə-
lərində və yanacaq-energetika
kompleksində qarşılıqlı fəaliyyətin
istiqamətləri üzərində ayrıca da-
yandıq.
    Sənaye kooperasiyası sahəsində
yüngül, kimya və dağ-mədən sə-
nayesi, tikinti materiallarının isteh-
salı, alüminiumun, pambıq lifinin,
qiymətli və yarımqiymətli daşların
və metalların emalı sahələrində
birgə layihələrin həyata keçirilməsi
üçün böyük imkanlar olduğunu
qeyd etdik.
    Energetika sektorunda Tacikis-
tanın neft-qaz yataqlarının işlənil-
məsində Azərbaycan şirkətlərinin
iştirakında maraqlı olduğumuzu təs-
diq etdik.
    Biz Azərbaycanın əlverişli tranzit
imkanlarından fəal istifadə olun-
masını davam etdirəcək, Tacikistanın
dövlət və kommersiya strukturlarının
yükdaşıma həcmlərini artıracağıq.
    Danışıqlarda münasibətlərimizin
humanitar istiqaməti mühüm yer
tutdu. Təhsil, elm və mədəniyyət
sahələrində əməkdaşlığı genişlən-
dirməyə qarşılıqlı hazır olduğumuzu
təsdiq etdik.
    Regional və beynəlxalq xarakterli
aktual məsələlərin bütün məcmu-
suna dair fikir mübadiləsi apardıq.
Beynəlxalq və regional təşkilatlar
məkanında bundan sonra da qarşı-
lıqlı fəaliyyətin vacib olmasını qeyd
etdik.
    Çoxtərəfli məkanlarda, ilk növ-
bədə, BMT-də bir-birimizin nami-
zədliyimizi və təşəbbüslərimizi

qarşılıqlı dəstəkləmək praktikasını
davam etdirmək barədə razılığa
gəldik.
    Biz suya və iqlimə dair Taci-
kistanın irəli sürdüyü qlobal təşəb-
büslərin dəstəklənməsinə görə Azər-
baycan tərəfə minnətdarlığımızı
bildirdik.
    Danışıqlarda təhlükəsizlik mə-
sələləri diqqət mərkəzində oldu.
Biz beynəlxalq terrorizmə, ekstre-
mizmə, narkotiklərin və silahların
qanunsuz dövriyyəsinə, kibercina-
yətkarlığa və transmilli mütəşəkkil
cinayətkarlığın digər formalarına
qarşı mübarizədə əməkdaşlığın möh-
kəmləndirilməsinə tərəfdar oldu-
ğumuzu bildirdik. Beynəlxalq möv-
zuları və bizim regionlarda vəziyyəti
ətraflı müzakirə etdik.
    Bugünkü danışıqların yekunları
ölkələrimiz arasında münasibətlərin
inkişafına böyük nikbinliklə və
xoş ümidlərlə baxmağımıza imkan
verir.
    İndi sözü böyük məmnuniyyətlə
əziz qonağımız, hörmətli İlham
Heydər oğlu Əliyevə verirəm. Bu-
yurun.
                            ***
    Sonra Azərbaycan Prezidenti bə-
yanatla çıxış etdi.

Prezident İlham Əliyevin
bəyanatı

    – Hörmətli Emoməli Şərifoviç.
    Hörmətli xanımlar və cənablar.
    İlk növbədə, qardaş Tacikistana
dövlət səfərinə dəvətə görə Taci-
kistan Prezidentinə təşəkkürümü
bildirmək istərdim. Mən Tacikistana
ilk dəfə gəlmirəm. Bu mənim üçün-
cü rəsmi səfərimdir. Mən Tacikistana
beynəlxalq tədbirlərdə iştirak etmək
üçün də gəlmişəm.
    Emoməli Şərifoviç, ilk növbədə,
Sizi və bütün qardaş Tacikistan xal-
qını Tacikistanın sosial-iqtisadi in-
kişafında böyük nailiyyətlər mü-
nasibətilə təbrik etmək istərdim.
Onu da qeyd etmək istərdim ki,
paytaxtınız, ilbəil gözəlləşən Dü-
şənbə şəhərinin coşqun inkişafını
görəndə çox sevindim. Mən axırıncı
dəfə Düşənbəyə təqribən beş il bun-
dan əvvəl gəlmişdim və əminliklə
deyə bilərəm ki, bu qısa müddət
ərzində mühüm müsbət dəyişikliklər
baş verib. Həm gördüklərim, həm
də Tacikistan Prezidentinin gələcək
planları barədə mənə dedikləri ona

dəlalət edir ki, Tacikistanın paytaxtı
daha gözəl, qonaqlar və sakinlər
üçün daha rahat olacaq.
    Atam Heydər Əliyevin xatirəsinə
səmimi münasibətə görə Tacikistan
Prezidentinə təşəkkürümü bildirmək
istərdim. O, Emoməli Şərifoviç
Rəhmon ilə birlikdə ölkələrimiz
arasında dövlətlərarası münasibət-
lərin formalaşmasının təşəbbüskarı
olub və mahiyyət etibarilə onlar bu
münasibətlərin əsasını qoyublar.
    Bu gün ölkələrimiz arasında qar-
daşlıq münasibətlərinin uğurlu in-
kişafı məhz 1990-cı illərin əvvəl-
lərindəki fəaliyyətin nəticəsidir. O
vaxt həm Tacikistan, həm də Azər-
baycan böyük çətinliklərlə üzləş-
mişdi, ölkələrimizdə ictimai-siyasi
sabitlik pozulmuşdu, təəssüf ki,
həm Tacikistanda, həm də Azər-
baycanda vətəndaş müharibəsi ge-
dirdi. Ən dəhşətli müharibə qardaş
qırğınıdır. Həm Prezident Rəhmon,
həm də Prezident Heydər Əliyev,
– hərəsi öz ölkəsində, - qanlı səhifəni
çevirmək və ölkələrimizi inkişaf
yoluna çıxarmaq üçün nə müm-
kündürsə etdilər və buna nail oldular.
Bu gün Tacikistan və Azərbaycan
iki sabit dövlətdir. Bu gün öz re-
gionumuzda və bütövlükdə dünyada
qeyri-sabitlik ocaqlarını görəndə,
zənnimcə, hər kəs anlayır ki, sabitlik
inkişafın əsasıdır, təhlükəsizliyin
əsasıdır. Sabitlik olmasa nə inves-
tisiyalar olacaq, nə də tərəqqi və
insanların rahatlığı.
    Buna görə düşünürəm ki, xalq-
larımızın milli maraqlarına əsaslanan
siyasət yürüdən ölkələrimizin nü-
munəsi ona dəlalət edir ki, hətta
inkişafın ən aşağı nöqtəsində ol-
duqda da müdrik rəhbərlik sayəsində
böyük nəticələr qazanmaq olar. Ta-
cikistan və Azərbaycan isə keçmiş
sovet respublikaları arasında müs-
təqillik yoluna ən pis və ən ağır şə-
raitdə qədəm qoyublar. Təbii ki, o
dövrü yaxşı bilən adamlar bunu
təsdiq edə bilərlər. Lakin həm Azər-
baycanda, həm də Tacikistanda gənc
nəsil də bunu bilməlidir. Bizim bu-
günkü uğurlu inkişafımız, necə de-
yərlər, göydən düşməyib, bunun
arxasında məhz böyük liderlərin,
xalqlarımızın liderlərinin əməyi du-
rur. Onlar özləri üçün, öz həyatları
üçün riskə gedərək dinc və uğurlu
inkişafı təmin etmək naminə əllə-
rindən gələni ediblər.
    Bu barədə burada – Tacikistanda,
Heydər Əliyevin xatirəsi ehtiramla
yad edilən qardaş ölkədə danışmaq
mənə xüsusilə xoşdur. Emoməli
Şərifoviçin dediyi kimi, gələn ay
biz Azərbaycan dövlətçiliyinin ba-
nisinin anadan olmasının 100 illiyini
qeyd edəcəyik. Mən tacik qardaş-
larımıza təşəkkür edirəm ki, Heydər
Əliyevin xatirəsi Tacikistanda da
qeyd ediləcək.
    Emoməli Şərifoviç danışıqların
bütün mövzularını işıqlandırdı. He-
sab edirəm ki, bu gün biz çox sə-
mərəli danışıqlar apardıq, həm tək-
bətək, həm də nümayəndə heyətlə-
rinin iştirakı ilə geniş tərkibdə gö-
rüşlərdə gələcək qarşılıqlı fəaliy-
yətimizin konkret məsələlərini mü-

zakirə etdik. Emoməli Şərifoviçin
qeyd etdiyi bütün istiqamətlər üzrə
necə irəliləmək barədə dəqiq tə-
səvvürümüz var. Nəqliyyat-logistika
sahəsinə, sənaye kooperasiyasına,
investisiya layihələri ilə bağlı mə-
sələlərə dair konkret tapşırıqlar
verilib. Biz Tacikistanda investisiya
layihələrini ciddi nəzərdən keçir-
məyə hazırıq. Ona görə ki, əvvələn,
Tacikistan bizə yaxın ölkədir, ikin-
cisi, sabitlik hökm sürən ölkədir.
İnvestisiyalar yalnız sabitlik və
yaxşı investisiya şəraiti olan öl-
kələrə yönəldilir. Çoxsaylı xarici
şirkətlər tərəfindən Tacikistanda
fəal sərmayə qoyulması ona dəlalət
edir ki, investisiyalar, o cümlədən
xarici investisiyalar dövlət tərə-
findən qorunur.
    Mən əsla şübhə etmirəm ki, sə-
fərin nəticələrinə əsasən ən yaxın
vaxtda konkret addımlar atılacaq.
Biz hökumətlərarası komissiyanın
növbəti iclasını bu il Tacikistanda
keçirmək barədə razılığa gəldik.
Əminəm ki, hökumətlərarası ko-
missiyanın iclasına qədər bizim
məhz nəqliyyat-logistika qarşılıqlı
əlaqələri, investisiya siyasəti, sənaye
kooperasiyası məsələlərinə dair nü-
mayəndə heyətlərinin üzvlərinə ver-
diyimiz bütün tapşırıqlar yerinə ye-
tiriləcək. Əminəm ki, nəticələr bizi
sevindirəcək.
    Məhz mədəni sahədə qarşılıqlı
əlaqələrimizin möhkəm təməlini
xüsusi qeyd etmək istərdim. Xalq-
larımız əsrlərboyu dostluq, həm-
rəylik şəraitində yaşayıb, dostluq
ediblər. Təsadüfi deyil ki, Azər-
baycanda tacik mədəniyyətini, Ta-
cikistanda Azərbaycan mədəniy-
yətini çox yüksək qiymətləndirirlər.
Demək istərdim ki, tacik xalqının
görkəmli oğlu Rudəkinin abidəsinin
azərbaycanlı heykəltəraş Fuad Əb-
dürrəhmanov tərəfindən yaradıl-
ması heç də təsadüfi deyil. Bu
abidə 1960-cı illərdə Düşənbədə
qoyulub.
    Digər məşhur Azərbaycan hey-
kəltəraşı Ömər Eldarov Sədrəddin
Ayninin və İbn Sinanın abidələrini
yaradıb. Yəni bunlar çox şeyə də-
lalət edir. Tacik xalqının görkəmli
nümayəndələrinin abidələrinin ya-
radılmasının Azərbaycan nümayən-
dələrinə etibar edilməsi böyük eti-
mad, dostluq, qardaşlıq deməkdir.
Biz onu da bilirik ki, Tacikistanda
dahi Azərbaycan şairi, doğma Gən-
cədə doğulmuş, yaşamış və orada
dünyasını dəyişmiş Nizami Gən-
cəvini sevirlər və ona ehtiram bəs-
ləyirlər. Bu mədəni bünövrə bu
gün bütün istiqamətlər üzrə fəal
qarşılıqlı əlaqələr üçün zəmin ya-
radır. Əminəm ki, biz bu gün təhsil
sahəsində də, başqa sahələrdə də
qəbul etdiyimiz bütün qərarları ye-
rinə yetirəcəyik.
    Onu da demək istərdim, biz
məmnuniyyətlə qeyd etdik ki, Ta-
cikistandan olan 50-yə yaxın kursant
bu gün Azərbaycanın Müdafiə Na-
zirliyinin və Dövlət Sərhəd Xid-
mətinin tədris müəssisələrində təhsil
alır. Biz tacik tələbələrin sayının

artırılmasına şərait yaratmağı qərara aldıq. Əlbəttə, əminəm ki, azərbaycanlı tələbələr də
böyük sevinc və istəklə burada, Tacikistanda təhsil ala bilərlər.
    Mən əziz dostum, qardaşım Emoməli Şərifoviç Rəhmona qonaqpərvərliyə, əməkdaşlığa
görə təşəkkürümü bildirmək istəyirəm. Emoməli Şərifoviç, fürsətdən istifadə edib Sizi
Azərbaycana səfərə dəvət etmək istərdim.
    Emoməli Şərifoviç Azərbaycana üç rəsmi səfər edib, mən də Tacikistana üç rəsmi səfər

etmişəm. Bu bizim münasibətlərin dinamikasına dəlalət edir. Fikrimcə, gələcəkdə bu
səfərlər daha intensiv olacaq, birlikdə işləyəcək, dostluq edəcək və birgə gələcəyimizi
quracağıq. Sağ olun.
    Prezident Emoməli Rəhmon: – Sağ olun, İlham Heydər oğlu. Məni Azərbaycan Res-
publikasına səfərə dəvət etdiyinizə görə Sizə təşəkkür edirəm. İlk münasib imkan yaranan
kimi Sizin lütfkar dəvətinizdən mütləq istifadə edəcəyəm.

Aprelin 5-də Düşənbədə Azərbaycan Respublikasının Prezidenti İlham Əliyevin şərəfinə Tacikistan Respublikasının Prezidenti Emoməli Rəhmon tərəfindən rəsmi ziyafət verilib.

    Prezident cənab İlham Əliyev fevralın
3-də Bakıda Cənub Qaz Dəhlizi Məşvərət
Şurası çərçivəsində keçirilən nazirlərin 9-cu
və Yaşıl Enerji Məşvərət Şurası çərçivəsində
nazirlərin 1-ci iclasında çıxışı zamanı bildirib
ki, Azərbaycan hökuməti Naxçıvan Muxtar
Respublikasında ən azı 500 meqavatlıq günəş
elektrik stansiyasının tikintisinin mümkünlü-
yünü nəzərdən keçirir. Artıq bu sahədə müvafiq
işlərə başlanılıb. Yaşıl enerji konsepsiyasının
muxtar respublikada geniş tətbiqi üzrə yaradılan
işçi qrupu Naxçıvanda səfərdə olub.
    Aprelin 5-də Azərbaycan Respublikasının
energetika nazirinin müavini Elnur Soltanovun
rəhbərlik etdiyi işçi qrupu Naxçıvana gəlib.
    Səfər Ulu Öndərin Naxçıvandakı abidəsini
ziyarət və Heydər Əliyev Muzeyi ilə tanışlıqla
başlayıb. 
    Naxçıvan Biznes Mərkəzində Naxçıvan
Muxtar Respublikası Dövlət Energetika Xid-
mətinin və Qaz İstismar Xidmətinin əmək-
daşları ilə görüş keçirilib. Görüşdə Azərbaycan

Respublikasının energetika nazirinin müavini,
işçi qrupunun rəhbəri Elnur Soltanov, işçi

qrupunun üzvü, Ali Məclisin Aparat rəhbəri
Ülvi Hüseynli, Naxçıvan Muxtar Respublikası

Dövlət Energetika Xidmətinin rəisi Namiq
Paşayev, Qaz İstismar Xidmətinin rəisi Ramin
İsmayılov mövcud vəziyyətlə bağlı danışıblar. 
    Sonra Culfa Külək-Günəş Hibrid Elektrik
Stansiyasına, Naxçıvan Modul Elektrik Stan-
siyasına, Naxçıvan Qaz Kompressor Stansi-
yasına, Naxçıvan Günəş Elektrik Stansiyasına
və yeni günəş panellərinin qurulması nəzərdə
tutulan əraziyə baxış keçirilib. Həmçinin qo-
naqlar Duzdağ Fizioterapiya Mərkəzində
olublar.

***
     Səfərin sonunda Naxçıvan Muxtar Res-
publikasında Azərbaycan Respublikası Prezi-
dentinin səlahiyyətli nümayəndəsi Fuad Nəcəfli
Azərbaycan Respublikasının energetika nazi-
rinin müavini Elnur Soltanovun rəhbərlik etdiyi
işçi qrupu ilə görüşüb, yaşıl enerji konsepsi-
yasının muxtar respublikada tətbiq imkanları
müzakirə olunub, bu sahədə işlərin sürətlən-
dirilməsinin vacibliyi diqqətə çatdırılıb.

“Şərq qapısı”

Yaşıl enerji konsepsiyasının muxtar respublikada geniş tətbiqi üzrə yaradılan 
işçi qrupu Naxçıvana səfər edib

    Naxçıvan Muxtar Respublikasında yaşıl enerji konsepsi-

yasının tətbiqi, muxtar respublikanın elektroenergetika və

qaz təchizatı sistemlərinin ölkə sistemlərinə inteqrasiyası

və digər aidiyyəti məsələlər ilə bağlı müvafiq araşdırmaların

aparılması və təkliflərin hazırlanması məqsədilə işçi qrupu

yaradılıb. Aprelin 5-də Azərbaycan Respublikası energetika

nazirinin müavini Elnur Soltanovun rəhbərlik etdiyi işçi

qrupu Naxçıvan Muxtar Respublikasına səfərə gəlib.  

    Azərbaycan Respublikası energetika nazirinin müavini
Elnur Soltanov “Şərq qapısı” qəzetinə müsahibəsində yeni

yaradılan işçi qrupunun fəaliyyəti,
muxtar respublikanın yaşıl enerji
potensialı barədə fikirlərini bölüş-
dü: – Bildiyiniz kimi, işğaldan azad
olunmuş ərazilərdən sonra cənab
Prezidentin tapşırığı ilə Naxçıvanda
yaşıl enerji zonasının tələblərinə
uyğun olaraq energetika sisteminin
yenidən qurulması gündəmdədir. Bu
tapşırığa uyğun olaraq fəaliyyətə
başlanılıb. Fəaliyyətin konkret bir

nəticəsi olaraq Energetika Nazirliyi tərəfindən işçi qrupu
yaradılıb. Bu işçi qrupunda energetika sistemində mövcud
olan “Socar”, “Azərenerji”, “Azərişıq” daxil olmaqla bütün
şirkətlər, qurumlar, İqtisadiyyat Nazirliyinin nümayəndəsi
iştirak edir. Bilirsiniz ki, işğaldan azad olunmuş ərazilər
üzrə Dövlət proqramı mövcuddur. Və Naxçıvan üçün də bu
şəkildə bir proqram nəzərdə tutulur. Energetika sistemində
aparılacaq layihələr də bu ümumi proqramın tərkib hissəsi
olacaq. Bu mənada, işğaldan azad olunmuş ərazilərdəki təc-

rübəmiz bizə kömək edəcək. Bilirsiniz ki, orada bir xarici
məsləhətçi şirkətin dəstəyi ilə yaşıl enerji zonası ilə bağlı
tədbirlər planı hazırlandı və artıq tətbiqinə başlanılıb. Belə
bir fikir mövcud oldu ki, işğaldan azad olunmuş ərazilərdə
tətbiq olunan yaşıl enerji zonası tədbirlər planını məhz Nax-
çıvana da tətbiq edək. Amma Naxçıvanın çox özünəməxsus
xüsusiyyətləri vardır. Bunun birincisi, ondan ibarətdir ki,
Naxçıvanın birbaşa Türkiyə bazarına çıxışı var. Çünki Azər-
baycanın digər rayonlarından çıxış Gürcüstan üzərindən re-
allaşır. Türkiyə çox böyük və dünya bazarında tərəqqi etmiş
bir bazardır. Eyni zamanda Avropa sisteminə bağlı olan bir
bazardır. Bu imkan verir ki, Naxçıvanda istehsal olunacaq
elektrik enerjisi, eyni zamanda bazarlara yönləndirilə bilsin.
Bu həm də Azərbaycan və onun Naxçıvan Muxtar Respub-
likasının əlavə gəlirlər əldə etməsinə, enerji təhlükəsizliyinin
təmininə imkanlar yaradır. 
    Elnur Soltanov qeyd etdi ki, Naxçıvan su resursları və
günəş enerjisi nöqteyi-nəzərdən özünəməxsus yerə sahibdir.
Biz, demək olar ki, bütün konfranslarda Azərbaycan haqqında
danışanda Naxçıvanı xüsusi olaraq vurğulayırıq ki, burada
bəzi illərdə bərpa olunan mənbələrdən əldə edilən elektrik

enerjisi ənənəvi mənbələrdən əldə edilən elektrik enerjisindən
çox olub. Dünya üzrə baxsaq, bu inanılmaz dərəcədə gözəl
göstəricidir. Almaniya kimi ölkədə bu 40 faizdir, amma
Naxçıvanda bunun 60 faizə çatdığı illər olub. Düzdür, indiki
quraqlıq bu rəqəmi dəyişdirir, amma Naxçıvan günəş enerji
mənbəyi kimi dünyada mövcud olan ən yaxşıları ilə müqayisə
oluna bilər. 
    Energetika nazirinin müavini bildirdi ki, işçi qrupu işini
iki istiqamətdə hazırlayır. Uzunmüddətli perspektivdə biz
“Yaşıl Naxçıvan” konsepti ətrafında beynəlxalq məsləhətçi
şirkətlə strateji hədəfləri müəyyənləşdirib, bunu tədbirlər
planına çevirəcəyik. Amma Naxçıvandakı işlərə başlamaq
üçün bizim məsləhətçi şirkətin fikirlərini gözləmək üçün

vaxtımız yoxdur. Ona görə qısamüddətli tədbirlər
planı da hazırlanacaq. Beləliklə, bizim təqdim edə-
cəyimiz plan ikihissəli olacaq: birincisi, uzunmüddətli
strateji plan – Naxçıvan yaşıl enerji zonasına
çevrilsin: ikinci isə  qısamüddətli plan uzun-
müddətli plan dövriyyəyə girənə kimi hansı tə-
xirəsalınmaz işlərin görülməsindən ibarətdir. Sə-
fərimizin məqsədi, ilk olaraq, uzunmüddətli
planda məsləhətçi şirkətin cəlbi üçün texniki tap-
şırığın hazırlanmasına başlamaqdır. Bu həftə
ilkin layihə təqdim olunacaq. Əməkdaşlarımız
qısa dönəmli planın ilkin eskizlərini, ilkin kon-
turlarını artıq müəyyənləşdirməyə çalışırlar. İna-
nırıq ki, Naxçıvanımızı dünyada ən yaxşı örnək

olaraq göstərilən yaşıl məkana çevirəcəyik. Tapşırıq
olaraq Naxçıvanda enerjinin gücünü 500 meqavat qəbul
etmişik. Amma Naxçıvanın potensialı bundan da çoxdur.
Buna görə sistem stabilləşməlidir və bu, ixracla əlaqələndi-
rilməlidir. Amma inanırıq ki, burada qurulacaq günəş və
külək bərpa olunan enerji mənbələrindən əldə ediləcək
enerji istehsalının həcmi 500 meqavatdan daha çox olacaq.
Naxçıvan istehlak nöqteyi-nəzərdən kifayət qədər çox böyük
ərazi deyil, burada istehlak 100 meqavata çatır. Türkiyə və
İran bazarının mövcudluğu, indiyədək onlarla olan enerji
mübadiləsi təcrübəsinin varlığı, bütün lazım olan potensial
buna imkan verir ki, Naxçıvan nəinki regionda, hətta dünyada
ən örnək yaşıl enerji məkanına çevrilsin.
    Azərbaycan Energetika Nazirliyi yanında Bərpa Olunan
Enerji Mənbələri Dövlət Agentliyinin direktoru Cavid
Abdul layev muxtar respublikada bərpa olunan enerji mən-
bələrinin perspektivləri, gələcəkdə bu sahədə inkişafa nail
olmaq üçün görüləcək işlər barədə fikirlərini belə ifadə
etdi: – Naxçıvanda yaşıl enerji zonası üçün təchizatla bağlı
ciddi işlərə start verilib. Məlum olduğu kimi, Naxçıvanda
çox böyük günəş enerjisi potensialı vardır. Onunla yanaşı,

hazırda müəyyən ərazilər var ki, küləyin
potensialı orada külək elektrik stansi-
yalarının qurulması üçün yetərlidir.
Bu baxımdan da çox ciddi şəkildə
işlərə başlanılıb. Bildiyimiz kimi, Azər-
baycanın energetika naziri buraya səfər
etdi. İlkin olaraq görüşlər keçirildi, ai-
diyyəti üzrə tapşırıqlar verildi. Sonra
investorlar, bərpa olunan enerji sahə-
sində fəaliyyət göstərən tanınmış, dünya
səviyyəli “Mazda”, “Aqua Power” və digər şirkətlərin yerli
nümayəndəliklərinin rəhbərləri buraya gəldilər. Onların öz-
lərinin kameral araşdırmaları nəticəsində müəyyən etdiyi
torpaq sahələri var idi ki, getdik oralara da baxdıq. Və Nax-
çıvanda aidiyyəti qurumların həmin ərazilərdə stansiyaların
tikilməsi ilə bağlı rəyləri var idi ki, hamısını uyğunlaşdırdıq.
Təxminən, 8 min hektardan çox ərazi vardır ki, onlar bərpa
olunan enerji mənbələri stansiyalarının tikilməsi üçün
bugünkü gündə tam şəkildə yararlı vəziyyətdədir. Təbii ki,
bu araşdırmalar texniki cəhətdən davam etdirilir, eyni
zamanda da biz həmin sahələrin bərpa olunan enerji mənbələri
zonası kimi müvafiq qanunvericiliyə uyğun olaraq rəsmi-
ləşdirilməsi istiqamətində intensiv işlər aparırıq. Bütün
bunların nəticəsi, yekunu olaraq gözləyə bilərik ki, ölkə
başçısının qeyd etdiyi kimi, artıq şirkətlərdən 500 meqavata
qədər bərpa olunan enerji mənbələri hesabına elektrik stan-
siyasının tikilməsi ilə bağlı təkliflər var. Yəqin ki, bu
rəqəmlər durmadan artacaq. Maraq böyükdür. Belə deyək

ki, burada tətbiq oluna biləcək istər hüquqi, istər bazar me-
xanizmləri layihələrin çox olacağından xəbər verir. Və
əlbəttə ki, ən böyük uğurun carçısı ilk olaraq burada mövcud
olan günəş potensialıdır. 
    Cavid Abdullayev qeyd etdi ki, bərpa olunan enerji mən-
bələri ilə bağlı şirkətlərin hazırladığı təkliflərdə böyük hissə
ixrac üçün nəzərdə tutulub, Türkiyə bazarına birbaşa buradan
çıxış vardır. Eyni zamanda bildiyimiz kimi, bərpa olunan
enerji mənbələrinin ən böyük çatışmazlığı ondan ibarətdir
ki, külək hər zaman əsmir, axşam da günəş olmur. Amma
evlərdə işıq, elektrik enerjisi daimi olmalıdır. Təbii ki, bunun
müxtəlif həll yolları vardır. Naxçıvanda bununla bağlı ən
müasir metod tətbiq olunacaqdır. İstər saxlanc sistemləri,
istərsə də başqa formatların tətbiqi olsun. Bu barədə dünyanın
qabaqcıl şirkətləri tərəfindən geniş təhlillər aparılmaqdadır
və mən belə hesab edirəm ki, iki-üç aya əməli nəticələr
barədə ətraflı məlumat verə biləcəyik. 

- Nail ƏSGƏROV

Azərbaycan Respublikası energetika nazirinin müavini Elnur Soltanov: 
“Bütün lazım olan potensial imkan verir ki, Naxçıvan nəinki regionda, hətta dünyada

ən örnək yaşıl enerji məkanına çevrilsin”

* * *

    Naxçıvan Muxtar Respubli-

kasının gənclər və idman naziri

Ramil Hacı Türkiyənin Naxçı-

vandakı Baş konsulu Asip Kaya

ilə görüşüb. 

     Ramil Hacı Asip Kayanı  bir
müddət öncəki təyinat münasibə-
tilə təbrik edərək ona fəaliyyətində
uğurlar arzulayıb. Türkiyədə baş
verən dəhşətli zəlzələnin qurban-
larına bir daha Allahdan rəhmət,
yaralılara şəfa diləyən nazir vur-
ğulayıb ki, iki dost və qardaş ölkə -
nin hər vəziyyətdə bir-birinə dəstək
olması, etibarlı tərəfdaşlıq və müt-
təfiqlik əlaqələrinin mövcudluğu
dövlətlərarası, xalqlararası müna-
sibət baxımından dünyaya örnək-
dir. Bildirilib ki, Azərbaycandan
aralarında naxçıvanlı gənclərin də
yer aldığı 100 nəfərlik könüllü
heyətin zəlzələ baş verən ərazilərə
gedərək yardım fəaliyyəti ilə məş-

ğul olması bir daha gös-
tərir ki, Azərbaycan gən-
ci üçün Türkiyə əzizdir,
doğmadır. 

Qeyd olunub ki, tarixi
kökləri və dəyərləri olan
bu qardaşlıq tandemi
ölkə liderləri tərəfindən
sarsılmaz tərəfdaşlıq sə-
viyyəsinə çatdırılıb. Bu

əlaqələrin bəhrəsini gənclik və
idman sahəsində də görmək müm-
kündür. Birgə iştirakla düşərgələr,
mübadilə proqramları, konfranslar,
idman yarışları və bir çox icti-
mai-mədəni və elmi tədbirlər re-
allaşır. Sevindiricidir ki, ölkələr-
arası qarşılıqlı fəaliyyət mexaniz-
mindən Türk dünyasının dünyaya
açılan qapısı adlandırılan Naxçıvan
və burada yaşayan gənclər də bəh-
rələnirlər. Ramil Hacı bu və digər
ümumi məqsədlərin icrasında Tür-
kiyənin Naxçıvandakı Baş Kon-
sulluğunun vacib əhəmiyyətə ma-
lik olduğunu deyib, qarşılıqlı əla-
qələrin bundan sonra daha da in-
kişaf etdiriləcəyinə əminliyini
ifadə edib. 
     Baş konsul Asip Kaya təşək-
kürünü bildirərək Türkiyə-Azər-
baycan qardaşlığının istər höku-
mətlərarası, istərsə də xalqlararası

münasibətlər sistemində sarsılmaz
dəyərə malik olduğunu dilə gətirib,
Naxçıvanın Türk dünyasında mü-
hüm əhəmiyyət kəsb etdiyini vur-
ğulayıb. Bildirilib ki, iki ölkə ara-
sındakı əlaqələrin inkişafı və gə-
ləcək perspektivi baxımından mux-
tar respublikanın mövqeyi xüsusi
əhəmiyyətə malikdir. Həm strateji,
həm də mədəni-iqtisadi müstəvidə
Naxçıvan regionda sabitlik, sülh
və inkişaf strategiyasında özünə-
məxsus yer tutur. İki ölkə gəncləri
arasında müxtəlif tədbirlərin təşkili,
idman əlaqələrinin genişləndiril-
məsi baxımından da əlverişli şərait
və potensiallar mövcuddur. 
    Görüş çərçivəsində Türkiyənin
Naxçıvandakı Baş konsulu dövlət
gənclər və idman siyasətinin icrası
ilə bağlı həyata keçirilən işlər,
infrastruktur və gələcək planlarla
bağlı ümumi şəkildə məlumat-
landırılıb, qarşılıqlı əməkdaşlıq
əlaqələri müzakirə olunub, gələ-
cək fəaliyyətlə bağlı fikir müba-
diləsi aparılıb. 
    Görüşün sonunda Asip Kayaya
simvolik hədiyyə təqdim olunub,
xatirə fotosu çəkdirilib. 

Naxçıvan Muxtar Respublikası
Gənclər və İdman Nazirliyinin 

mətbuat xidməti

Türkiyənin Baş konsulu ilə görüş

    Naxçıvan Muxtar Respublikası Sə-
hiyyə Nazirliyinin müvafiq əmrinə əsasən
muxtar respublikanın tibb müəssisələrinin
həkim briqadaları tərəfindən ümumtəhsil
məktəblərində uşaqların sağlamlığının
qorunması, normal fiziki inkişafının
təmin edilməsi və xəstəliyin ilkin mər-
hələsində aşkar edilməsi məqsədilə uşaqların icbari dispanseri-
zasiyasına başlanılıb.  Növbəti dispanser qeydiyyatlar Naxçıvan
şəhərində aparılıb. Belə ki, Əziz Əliyev adına Naxçıvan Muxtar
Respublikası Uşaq Xəstəxanası publik hüquqi şəxsin həkim bri-
qadası aprelin 4-də Naxçıvan şəhər 1 nömrəli, aprelin 5-də isə
Naxçıvan şəhər 2 nömrəli tam orta məktəblərdə və Naxçıvan
Qızlar Liseyində şagirdləri müxtəlif müayinələrdən keçiriblər. 
    Müxtəlif ixtisaslı mütəxəssislərin cəlb edildiyi həkim briqadası
tərəfindən 3 məktəb üzrə, ümumilikdə, 598 şagird dispanser
qeydiyyata alınmışdır. 
    Tibbi müayinələr zamanı uşaqlarda aşkar olunan xəstəliklər
və yaxud sağlamlığın pozulması riski müəyyən edilərək dispanser
qeydiyyata götürülən şagirdlər müalicə-sağlamlaşdırıcı tədbirlərə
cəlb olunublar.

Naxçıvan Muxtar Respublikası 
Səhiyyə Nazirliyinin mətbuat xidməti

Naxçıvan şəhərində 598 uşaq dispanser 
qeydiyyata götürülüb

     Aprelin 4-də Düşənbədə  Ta-
cikistan-Azərbaycan İnvestisiya
Forumu keçirilib. Forumda hər
iki ölkədən enerji, kənd təsərrüfatı,
qida sənayesi, İKT, maliyyə, tu-
rizm və əczaçılıq sahələrini təmsil
edən 170-dən çox şirkət iştirak
edib. Forumda iki ölkənin mü-
vafiq qurumları arasında anlaşma
memorandumları imzalanıb.
    Azərbaycan Respublikasının İxracın
və İnvestisiyaların Təşviqi Agentliyi
– AZPROMO və Tacikistanın İnvesti-
siyalar və Dövlət Əmlakının İdarə
Edilməsi üzrə Dövlət Komitəsinin birgə
təşkilatçılığı ilə keçirilən İnvestisiya
Forumunda çıxış edən Dövlət Komi-
təsinin sədri Sadyi Kodirzod iki ölkə
arasında iqtisadi-ticarət əməkdaşlığı
barədə məlumat verib, biznes struk-
turlarının iştirakı ilə keçirilən işgüzar
tədbirlərin Azərbaycan və Tacikistan
sahibkarları arasında daha sıx əlaqələrin
qurulması, əməkdaşlığın səmərəliliyinin
artırılması üçün önəmini vurğulayıb.
    Azərbaycanın iqtisadiyyat nazirinin
müavini Sahib Məmmədov Azərbaycan
və Tacikistan arasında münasibətlərin
dərin tarixi və mədəni köklərə malik
olduğunu, dövlət başçılarının müxtəlif
formatlarda keçirdikləri görüşlərin, xalq-
larımız arasındakı dostluq münasibət-

lərinin birgə əməkdaşlığımızın əsasını
təşkil etdiyini vurğulayıb.
    Ölkədə yaradılmış biznes mühiti və
investisiya imkanları naxçıvanlı sahib-
karların da işgüzar görüş və biznes fo-
rumlarda iştirakına şərait yaradıb. Fo-
ruma “Cahan Holdinq” Kommersiya
Şirkətləri İttifaqı və “Ləzzət Qida Sə-
naye” Məhdud Məsuliyyətli Cəmiyyə-
tinin nümayəndələri də qatılıb.
    Görüşdə ölkələrimizin ikitərəfli iq-
tisadi əlaqələrinə birbaşa təsir göstərən
trendlər müzakirə olunub, bu müstəvidə
mövcud resurslardan və imkanlardan
səmərəli istifadə edilməsinin vacibliyi
vurğulanıb. Tərəflər iqtisadi-ticarət əla-
qələrinin əsas istiqamətlərinin müəy-
yənləşdirilməsi ətrafında fikir mübadiləsi
aparıblar.

Naxçıvan Muxtar Respublikası
İqtisadiyyat Nazirliyinin 

mətbuat xidməti

Tacikistan-Azərbaycan İnvestisiya Forumu keçirilib

    Azərbaycan müstəqil və vətən-
pərvər ölkədir. Lakin tarixdə bu ada
ləkə yaxmaq istəyənlərin sayı çox
olub. Yurdumuz indi olduğu kimi,
əvvəllər də çox cahangirlərin, dün-
yanın siyasi güclərinin diqqətini
cəlb etmiş, işğalçılıq hədəfi olmuşdur.
Amma məğrur şəkildə dalğalanan
bayrağın arxasında qəhrəman bir
xalq dayandığına görə Azərbaycan
heç vaxt düşmənə boyun əyməyib,
son damla qanına qədər mübarizə
aparıb. Tariximizə diqqətlə nəzər

salsaq, görərik ki, Azərbaycan üçün
uğrunda minlərlə şəhid verdiyi bu
torpağın mənəvi dəyəri çox yük-
səkdir. Vətənə qəlbən bağlanmaq
isə bir vətəndaşın sahib olduğu ən
ali və müqəddəs hissdir. Xalqımız
bunu 1918-ci il 31 mart soyqırımında
sübut etdi. Sübut etdi ki, Vətən sa-
dəcə üzərində yaşadığımız bir torpaq
parçası deyil. Nə az, nə çox 105 il
bundan öncə sözügedən soyqırımı
zamanı təkcə indiki paytaxt Bakı
şəhərində 12 mindən çox azərbay-

canlı ermənilər tərəfindən qətlə ye-
tirilmiş, soydaşlarımıza qarşı ağır
cinayətlər törədilmişdir. Erməni-
daşnak birləşmələri soyqırımı aktını
aprelin ikisinə qədər, gecədən xeyli
keçənədək davam etdirdilər. Ədavəti,
qana susamış niyyəti, məkrli istəyi
bununla bitməyən düşmən Bakı ilə
yanaşı, Qarabağ bölgələrində, eləcə
də Zəngilan və Naxçıvanda da Azər-
baycan tarixinin ləkəsi kimi sayılan
tükürpərdən davranışların davamını
gətirdilər. Nəticədə, Mart soyqırımı
zamanı Azərbaycanda yerləşən bir
çox memarlıq abidəsi dağıntıya məruz
qaldı. Soyqırımının təşkilatçısı və
başçısı kimi tanınan Bakı Xalq Ko-
missarları Sovetinin sədri Stepan Şa-
umyanın bu qırğını törətməkdə məq-
sədi isə Azərbaycanın milli azadlıq
hərəkatını hələ yeni cücərdiyi zamanda
məhv etmək idi. Bu zaman Azərbay-
cana həm hava və dəniz, həm də

quru yolu ilə hücumlar baş verdi.
Törədilən qırğından sonra xalqımızın
sovetləşmə ideyası məhv oldu, milli
müstəqilliyi bərpa etmək qərarı daha
da gücləndi. Sözügedən soyqırımı və
qırğınlar Azərbaycanı gücdən salmaq,
hətta məhv etmək istiqamətində olsa
da, bizim xalqımıza, Vətənimizə və
torpağımıza olan bağlılığımızı daha
da möhkəmləndirdi. 
    Bu gün artıq Azərbaycan xalqı
öz parlaq, müstəqil dövrlərini yaşayır.
İllər ötdükcə daha da güclənir, inkişaf
edir. Nizami Ordumuz, mübariz xal-
qımız, Mart soyqırımında, Birinci
Qarabağ döyüşlərində əzilib-tapda-
lanan mənəviyyatını, birlik və bəra-
bərliyini tarixin saralmış, tozlanmış
səhifələrindən çıxararaq dünyaya ər-
lik, ərənlik nümunəsi kimi bəyan
edir. Bunu qələbəyə aparan Aprel
döyüşlərində də gördük, İkinci Qa-
rabağ döyüşlərində də canı-könüldən

şahidi olduq. Şahid olduq ki, qəlbində
Vətən eşqi, yurd sevgisi, xalqa və
millətə, habelə milli soykökə olan
bağlılıq necə də böyük qüdrətə ma-
likdir. Aprel döyüşlərində şahid olduq
ki, mənəviyyatı, qəlbi, nəfəsi intiqam
alovu ilə zirehlənmiş bu xalqın mü-
bariz oğulları düşmən ordusunu dar-
madağın etməyin bir addımlığında
dayanıblar. Çünki mövzu əgər Və-
təndirsə, bu yurdun qundaqda qol-
qanad çalan körpəsi də qəhrəmandır,
əlində silah səngərdə keşik çəkən
igid oğlu da... Bir sözlə, Vətən sözü
bir şairin misralarında yaşayan qürur
hissidir. Həmin vaxt isə xalqımızın
gözündə bir dağ göyərmişdi: ətəyi
də Vətən, zirvəsi də Vətən...

İlknur hAQVERDİYEVA
Heydər Əliyev Uşaq Gənclər 

Yaradıcılıq Mərkəzinin 
Ağac üzərində yandırma 

dərnəyinin üzvü

Azərbaycan adlı bir dağın  ətəyi də Vətən, zirvəsi də Vətən...

    Muxtar respublikada ailə təsər-
rüfatçılarına dövlət tərəfindən gü-
zəştli kreditlərin verilməsi, onlar
üçün lazımi şəraitin yaradılması,
muxtar respublikanın satış obyekt-
lərində ailə təsərrüfatı məhsulları
üçün məxsusi yerlərin ayrılması,
həmçinin artıq bir neçə ildir,  “Ailə
təsərrüfatı məhsulları” festivalının
keçirilməsi bu sahədə mühüm nai-
liyyətlərin qazanılmasına şərait yaradıb.
Bu sahədə görülən işlərin nəticəsidir
ki, indi muxtar respublikamızın bütün
bölgələrində ailə təsərrüfatları fəaliyyət
göstərir. Haqqında bəhs edəcəyimiz
ailə təsərrüfatı da onlardan biridir.  
    Culfa şəhərində yaşayan Zeynalovlar
ailəsi artıq bir neçə ildir, göbələk is-
tehsalı ilə məşğuldurlar. Belə ki, tə-
sərrüfat sahibi Kamal Zeynalov 2016-cı
ildə Naxçıvan Muxtar Respublikası
İqtisadiyyat Nazirliyi yanında Sahib-
karlığın İnkişafı Fondundan ilkin olaraq
13 min manat güzəştli kredit götürərək
bu işə başlayıb. Növbəti dövrdə əlavə
30 min manat kredit dəstəyi nəticəsində
fəaliyyətini genişləndirən təsərrüfat
sahibi şampinyon göbələyi istehsalını
artırmağa nail olub. Müsahibimiz bi-
zimlə söhbətində bildirdi ki, əvvəllər

ölkəmizdən kənarda göbələk yetişdi-
rilməsi sahəsində çalışdığı üçün bu iş
ona öz təsərrüfatını qurmağa imkan
verib. 
    Öyrəndik ki, buradakı təsərrüfatda
dörd üstüqapalı göbələkyetişdirmə böl-
məsi fəaliyyət göstərir. Göbələk  üçün
lazım olan torf maddəsi isə Belarusdan
gətirilir. Yetişdirmə zamanı digər mi-
neral gübrələrdən yox, əsasən, burada
təbii yolla hazırlanan gübrələrdən is-
tifadə olunur. Bu isə göbələyin key-
fiyyətinə, eyni zamanda insan orqa-
nizminə faydası baxımından çox əhə-
miyyətlidir. 
    İstehsal prosesindən danışan həm-
söhbətimiz bildirdi ki, hazırlanan xam-
malı əvvəlcə polietilen torbalara yığaraq
bölmələrdəki mərtəbəli rəflərə yerləş-
dirirlər. Burada havanın temperaturu

daim nəzarət altında saxlanılır ki, bu
da məhsulun yetişdirilməsində əsas
şərtlərdən biridir. 15 gün ərzində ərsəyə
gələn göbələklər  1 ay müddətinə yığılır.
Əkin prosesi elə aparılır ki, yığılma
prosesi davamlı olsun. Həmçinin nəzərə
almaq lazımdır ki, yığım posesində
yeni cücərən göbələklər zədələnərsə,
bu, məhsul itkisinə səbəb ola bilər. 
     Kamal Zeynalov onu da bildirdi ki,
gündəlik gücü 75-80 kiloqram göbələk
olan təsərrüfatda qablaşdırmaya da ciddi
diqqət yetirilir. 250-400 qramlıq qablarda
qablaşdırılan bu məhsulların, əsasən,
Naxçıvan şəhərində və rayon mərkəz-
lərində satışı təmin olunur. Artıq muxtar
respublikada yerli göbələk istehsalı öz
keyfiyyəti ilə fərqləndiyinə görə alıcılar
da bu məhsuldan istifadəyə üstünlük
verirlər. Demək olar ki, əvvəlki illərlə
müqayisədə alıcı kütləsi bir az da çoxalıb.
Elə bunu nəzərə alan təsərrüfat sahibi
gələcəkdə fəaliyyət imkanlarını daha da
genişləndirmək istəyir. Qeyd etdiyimiz
kimi, burada əsas məqsəd daxili bazarı
yerli, keyfiyyətli məhsullarla təmin et-
məkdir. 
     Biz də müsahibimizə bu işində uğurlar
arzulayaraq oradan ayrılırıq. İnanırıq
ki, Zeynalovlar ailəsi çəkilən zəhmətin,
bu işə göstərilən böyük sevginin nəti-
cəsində məhsul istehsalını daha da ar-
tırmağa nail olacaq. 

-Aidə İbRAhİmOVA

Yerli göbələk istehsalı daxili bazarın qorunmasına
öz töhfəsini verir

Ailə təsərrüfatlarımız


